
Uunga siunnersuut: Uumasut nappaataannik inunnut tunillaassorsinnaasunik taakkulu 

akuinik siaruaassinnaasunik akiuiniarneq pillugu Inatsisartut inatsisaat  

(Aalisarnermut, Piniarnermut Nunalerinermullu Naalakkersuisoq) 

Matumuuna inatsisissatut saqqummiunneqartoq tassalu Uumasut nappaataannik inunnut 

tunillaassorsinnaasunik akiuiniarneq pillugu saqqummiunneqartoq pillugu naatsumik 

oqaaseqarfigissavarput. 

Nunatsinni inuussutissat pitsaasuunissaat aammalu uumasut nappaataasa  inunnut 

tunilaassorsinnaasut siaruatsaaliornissaat  pinngitsoortinniarneqarnissaaallu  qularinngilarput 

tamatta  isumaqatigilluinnaripput.   

Bakterissanut allanullu assersuutigalugu inunnut tuniluussinnaasut pillugit ilisimasagut 

killeqartorujussuusut isertuunnagu oqaatigerusupparput. Aammalu tunillaassorsinnaasut 

pinngitsoorniarlugit  isumannaatsumik inatsisissamik tunngaveqarnissaat anguniarlugu 

saqqummiunneqartoq Partii Naleqqamiit isumaqatigigipput oqaatigissavarput. 

Ilanngullugu oqaatigerusupparput uumasut nujuartat ilaatigut nunatsinni 

ajornartorsiutaajartuinnartut ilanngullugit eqqarsaatigisariaqalerigut. 

Tassa teriannissat amerliartuinnartut ilaatigullu perlerornermik nappaateqarlutik inoqarfinnut 

takkussuukkiartuinnarnerat qanoq iliuuseqarfigineqartariaqalerpoq, kiisalu timmissat ineqarfiini 

qeqertani, kiisalu qeqertani suniluunniit teriannissat piaartumik nungusarneqarnissaat 

allartinneqarnissaat piumasaraarput,  allaat eqqissisimatitaanerat atorunnaarlugu sukkulluunnit 

piniarneqarsinnaanngortariaqarput Tamannalu Naalakkersuisut piaartumik aallartinneqassasoq 

malittarisassiartariaqarput. 

Kiisalu timmissat tulukkat naajallu aamma inoqarfinnut pulagaluttuinnartut ilanngullugit 

eqqarsaatigineqartariaqarput amerlavallaarujussualerput allaat piliniarnermi 

ajornartorsiutinngorlutik nungusarneqarnissaat Naalakkersuit eqqarsaatigisariaqaleraat 

kammattuutigaarput. 

Taamatut oqaaseqarluta ataatsimiititaliami susassaqartumik suliarineqarnissaa innersuussutigaarput. 

